
 

SAMNANGER KOMMUNE  
 

 
 

MØTEINNKALLING 
 
 

Utval: Kommunestyret 
Møtedato 18.06.2020 
Møtetid: Kl. 19:00 
Møtestad: Biblioteket på Bjørkheim 
 
Varamedlem skal ikkje møta utan nærare innkalling 
 
Forfall til møtet må meldast snarast råd til servicesenteret (tlf. 56 58 74 00 eller e-post 
postmottak@samnanger.kommune.no), som vil kalla inn varamedlem. 
 
Me ber om at alle som kan vera ugilde i ei eller fleire saker på sakslista melder frå om dette til 
servicesenteret. 
 
 
 
 
Knut Harald Frøland 
ordførar 

SAKLISTE 

 
Saker til handsaming på møtet 

 

Sak nr. Arkivsak Sakstittel Merknad 

041/2020 20/494 Faste saker  

042/2020 18/575 Barnevern i Samnanger kommune  

043/2020 19/255 Politisk prosess om barnevernsaker  -  etablering av 
konto for mottak av gåver 

 

 
 

Oversikt faste saker  

 Godkjenning av innkalling og sakliste 

 Eventuelle merknader til protokoll frå førre møte 

 Delegerte vedtak/referatsaker 

 Utvalet sitt kvarter 

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Jan Erik Boge Arkivkode: FE-033 

Arkivsaksnr: 20/494 Løpenr: 20/5485 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 18.06.2020 041/2020 

 
 

Faste saker 
 
 
Rådmannen sitt framlegg til vedtak:  

·  Møteinnkallinga og saklista vert godkjent. 

·  Delegerte vedtak/referatsaker vert tekne til orientering. 

 
Oversikt over faste saker:  
Godkjenning av innkalling og sakliste. 
Eventuelle merknader til protokoll frå førre møte. 
Delegerte vedtak/referatsaker. 
Utvalet sitt kvarter. 

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Jan Erik Boge Arkivkode: FA-F47 

Arkivsaksnr: 18/575 Løpenr: 20/5448 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 18.06.2020 042/2020 

 
 

Barnevern i Samnanger kommune 
 
 
Rådmannen sitt framlegg til vedtak: 
Det skal til kommunestyret sitt septembermøte leggjast fram ei utgreiing om organisering av 
kommunen si barnevernteneste inkludert barnevernvakt. Eveluering av det noverande samarbeidet 
med Bergen kommune skal vera ein del av utgreiinga. Utgreiinga skal gje kommunestyret eit best 
mogleg grunnlag for å ta avgjerd om framtidig organisering av barneverntenesta.  
 
 
 
Dokument som er vedlagt: 
Barnevernsrapport Fjeld-utvalget 
Helsetilsynetrapport2_2020 
Informasjonsskriv om barnevernssaker - nye retningslinjer fra Høyesteretts om saksbehandlig 
Samarbeidsavtale (administrativt vertskommunesamarbeid) om oppgåver etter lov om 
barneverntenester 
Vedlegg til punkt 6 Økonomiske betingelser - oversikt over kostnader 
Samarbeidsavtale (administrativt vertskommunesamarbeid) om barnevernvakt 
 
Dokument som ikkje er vedlagt: 
Lov om barneverntjenester  

·  https://lovdata.no/dokument/NL/lov/1992-07-17-100 

 
 
Kva saka gjeld: 
Samnanger har sidan 2016 hatt samarbeidsavtalar med Bergen kommune om barnevern og 
barnevernvakt, der Bergen (barneverntenesta i Arna og Åsane) har ansvaret for desse tenestene og 
arbeidsgjevaransvaret for dei tilsette. Ordføraren ønskjer no at kommunestyret skal ta stilling til om 
samarbeidsavtalen med Bergen skal seiast opp, og om Samnanger skal byggja opp ei eiga 
barnevernteneste. Bakgrunnen for at sak om barneverntenesta kjem opp no, framgår av tidslinja 
nedanfor.  
 

https://lovdata.no/dokument/NL/lov/1992-07-17-100

12.06.2016. Samnanger kommune vedtok samarbeidsavtale om barnevern og barnevernsvakt med 
Bergen kommune. I inngått avtale tar Bergen kommune heile ansvaret for barnevernet inkl. 
arbeidsgjevaransvar for dei tilsette.   
 
06.03.2020. Utval for gjennomgang av barnevernssaker i Bergen kommune er klar med rapport 
«Gjennomgang av ti særlig konfliktfylte barnevernssaker i Bergen kommune». Barnevernet får sterk 
kritikk i 9 av 10 granska saker. 
 
05.06.2020. Rapport frå Helstilsynet – Tilsyn med barnevern, sosial og helsteneste:  
«Oppsummering av landsomfattende tilsyn 2019 med ettervern og samarbeid mellom barnevernet 
og NAV.» Det er funne lovbrot i to av tre tilsyn kring følgjande tema:  
 

·  om barnevernet førebudde, gjennomførte og avslutta ettervern på ein forsvarleg måte. 
·  om Nav sørgde for forsvarlege kartleggingar og individuelt tilpassa tenester for unge som 

har hatt barnevernstiltak. 
·  om dei to tenestene samarbeidde og samhandla på ein forsvarleg måte. 

 
10.06.2020. Samnanger kommunen mottar frå Det Kongelige barne- og familiedepartement 
«Informasjonsskriv om behandlingen av barnevernssaker - nye avgjørelser fra Høyesterett». 
Høyesterett informerer om at som følgje av at Norge er domfelt i 7 av 10 saker i den Europeiske 
menneskerettsdomstol (EMD) er det behov for ei justering av praksis i barnevernssaker. Det blir 
presisert at det ikkje er motstrid mellom norsk rett og Den europeiske menneskerettskonvensjon 
(EMK) artikkel 8 om retten til familieliv.  
 
11.06.2020. Samnanger kommunestyre vedtok følgjande: 
 
Samnanger kommune har motteke notat med vurdering frå Advokatfirmaet Elden DA, med tittel 
«Juridisk vurdering – Utredning av ansvarsforholdene for barneverntjenestens ansatte i Samnanger 
kommune med tanke på mulig krav/søksmål». Jf. kommunestyrevedtak i sak 024/20.  
 
Med utgangspunkt i denne vurderinga – og med grunnlag i tilgjengeleg dokumentasjon, 
særleg granskingsrapport utført av advokatane Thea Totland og Geir Kjell Andersland – skal det til 
formannskapsmøtet 3. september 2020 førebuast underlag for stemning med krav om erstatning 
(regress) i sak 2 i granskingsrapporten. Den eventuelle stemninga gjeld tidlegare barnevernsleiar i 
Samnanger kommune – og fylkesnemnda og tingretten som har handsama sak 2. 
Det førebuande arbeidet skal utførast av Advokatfirmaet Elden. 
Det vert gjeve ei økonomisk ramme for arbeidet på inntil 300.000 kroner, med finansiering frå 
disposisjonsfondet.   
 
12.06.2020 NRK Vestland opplyser at Fellesorganisasjonen (FO) ber Bergen kommune avslutta 
samarbeidet med Samnanger kommune som ein direkte konsekvens av vedtaket i Samnanger 
kommune 11.06.2020.  
 
13.06.2020 Ordførar i Samnanger kommune, Knut Harald Frøland, seier i Dagbladet at han ønskjer å 
gå ut av barnevernsavtale med Bergen kommune og at han kjem til å innkalla til eit ekstraordinært 
kommunestyremøte torsdag 18.06.2020. 
 
Kommunestyret vedtok allereie i 2013 (sak 012/13) at det skulle startast opp arbeid med å inngå 
interkommunalt samarbeid for barneverntenesta. Kommunestyret la i 2013 til grunn at det skulle 
koma på plass eit godt og tenleg internkontrollsystem i det interkommunale samarbeidet. 
Organiseringa i eit interkommunalt samarbeid kom ikkje på plass før i 2016, då samarbeidsavtalen 
med Bergen kommune vart inngått. Fram til dette hadde Samnanger eiga barnevernteneste. 
 
Oppseiingstida på samarbeidsavtalane er som følgjer:  

·  Samarbeidsavtale om barnevernteenster  -  1 år 
·  Samarbeidsavtale om barnevernvakt  -  1 år med uttreding frå utgangen av kalenderåret  

 
Mynde til å seia opp avtalane ligg til kommunestyret.  
 
Vurderingar og konsekvensar:  
Kommunen sine oppgåver knytt til barnevern går fram av Lov om barneverntjenester 
(barnevernlova). Uavhengig av korleis barneverntenesta er organisert har kommunen ansvar for at 
desse oppgåvene vert løyst. I eit internkommunalt samarbeid av den typen som Samnanger har med 
Bergen, er oppgåve- og ansvarsfordelinga mellom kommunane regulert i avtalen.   
 
Det er i den perioden Samnanger har hatt samarbeidsavtale med Bergen ikkje etablert rutinar for å 
sikra god informasjon til politisk nivå i Samnanger om korleis barneverntenesta fungerer og kva 
resultat ein oppnår.  
 
Tilsette i Samnanger kommune som har tverrfagleg samarbeid med barneverntenesta me kjøper frå 
Bergen kommune, gir uttrykk for at tenesta og samarbeidet fungerer godt.    
 
Dersom Samnanger skal avslutta samarbeidet med Bergen og etablera eiga barnevernteneste, vil det 
vera viktig at oppseiingstida vert brukt godt til naudsynt førebuing. Det vil vera eit relativt 
omfattande arbeid å planleggja og etablera eiga barnevernteneste.  
 
Ordføraren peikar på at ved eventuell førebuing av eiga barnevernteneste i Samnanger kommune, vil 
mellom anna følgjande moment vera viktige:  

·  Det må innhentast kunnskap om dei sakene frå Samnanger som no er under handsaming av 
barnevernet i Bergen: Talet på familiar, talet på born og status i kvar sak. 

·  Ein må søkja etter ressursar i den enkelte familien/«familierådet», hos venner og nettverk 
og gje støtte til desse. Døme på hjelpetiltak er alt frå barnevakt, avlastning, støttekontakt, 
tolk, hjelpe til med praktiske ting.  

·  I eit samfunn som bryr seg om kvarandre, er det og mykje å henta av frivillige ressursar. Dei 
treng hjelp og rettleiing, og til å få utgiftene sine dekte.  

·  I saker med frivillige og tvungne tiltak må det vurderast om noko kan gjerast annleis. 
·  I eventuelle tvangssaker må det vurderast om det kan bli meir samarbeid, dialog og 

moglegheit for samvær. Det må og vurderast moglegheit for tilbakeføring. 
·  I dag betaler Samnanger kommune årleg ca. 5,5 MNOK til Bergen kommune for 

barnevernstenesta og barnevernsvakt. Ein må på grunnlag av kunnskap byggja opp 
detaljert budsjett - her kan Kostra også vere til nytte.  

·  Før avtale med Bergen kommune hadde Samnanger 2,55 stillingar i barnevernstenesta. Det 
er grunnlag for å bruka dette som eit utgangspunkt.  

·  Det må vere eit mål å dreia ressursbruk frå det tradisjonelle til meir førebygging for å 
unngå at saker blir tyngre.  

·  Godt tverrfagleg samarbeid mellom heimeteneste, jordmor, helsesøster, barnehage, skule, 
PPT, lege, spesialisthelsetenesta og barne- og ungdomspsykiatrien vil ha stor betyding. Kva 
kan dei saman gjera for at foreldre og born skal få det betre? Tverrfagleg samarbeid kan gje 
insentiv til mindre fagleg diskriminering og til meir dugnadsånd mot felles mål. 

·  Det er naturleg å tilsetja familieterapeut i ei eventuelt ny barnevernsteneste. 
Familieterapeutar  har ofte meir erfaring med heilskapen og ulike typar teknikkar til å gje 
riktig hjelp basert på familiens eiga forståing – og kan dermed bidra mindre konflikt i 
krevjande saker.  

·  Det skal vere ei tenesta som fyller alle krav i barnevernlova. 
·  Det må brukast familie- og nettverksråd. Kongsberg kommune har godt ord på seg og om 

mogeleg bør det søkjast samarbeid for å utvikling av tenesta.  

·  Det vil vera naturleg å tilsetja leiar for den nye barneverns-/familievernstenesta i ein tidleg 
fase for på denne måten vera med å byggja opp den nye tenesta frå botnen av. 

 
Administrasjonen har ikkje hatt mykje tid til å utgreia denne saka, i og med at det først 13.06.2020  
vart klart at saka skulle opp til handsaming i kommunestyret 18.06.2020. Ordføraren har bidrege 
med bakgrunnsinformasjon, slik at denne saksutgreiinga kunne utarbeidast til kommunestyremøtet 
18.06.2020. Frå administrasjonen si side vil det likevel vera ønskeleg at saka kan utgreiast meir 
grundig før kommunestyret tek stilling til korleis barneverntenesta skal vera organisert. 
Administrasjonen kunne tenkt seg at ei utgreiing om dette vart utarbeidd til kommunestyremøtet 
16.09.2020. Det ville då vera tid til å sjå meir grundig på saka, få inn uttalar/innspel mellom anna frå 
tilsette i kommunen som samarbeider med barneverntenesta, og vurdera fordelar og ulemper. I 
tillegg vil ein også kunne sjå på mogleg lokalisering av ny barnevernteneste og eventuelle kostnader 
knytt til dette.  
 
I perioden etter at kommunestyret i 2013 vedtok å starta opp arbeid med å inngå interkommunalt 
samarbeid for barneverntenesta, vart også samarbeid med andre kommunar enn Bergen vurdert. 
Dette gjald Kvam, Fusa og Os. Det bør avklarast om samarbeid med andre kommunar skal vurderast 
dersom samarbeidet med Bergen vert avslutta, eller om det i så fall berre er aktuelt med eiga 
barnevernteneste i Samnanger.      
 
Det er uklart for administrasjonen om Bergen kommune ønskjer å halda fram samarbeidet med 
Samnanger, ref. innslag i Vestlandsrevyen 12.06.2020 der ein plasstillitsvald i Fellesorganisasjonen i 
Bergen kommune sa at dei hadde fått signal frå leiinga om at Bergen ønskjer å avslutta samarbeidet, 
og at han håpar at dette vil skje kjapt. Uansett reknar me med at det vil vera bystyret som har mynde 
til å ta avgjerd om dette.  

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Jan Erik Boge Arkivkode: FA-F47 

Arkivsaksnr: 19/255 Løpenr: 20/5532 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 18.06.2020 043/2020 

 
 

Politisk prosess om barnevernsaker  -  etablering av konto for mottak av 
gåver 
 
 
Rådmannen sitt framlegg til vedtak: 
Det vert oppretta ein eigen bankkonto for mottak av gåver til dekking av kommunen sine utgifter til 
vurdering av søksmål mot tidlegare barnevernleiar, fylkesnemnda og tingretten. Det skal òg vera 
mogleg å bruka Vipps.    
 
I kommunestyremøtet 16.09.2020 skal det leggjast fram sak med forslag til statuttar for bruk av 
pengegåver som kjem inn til denne bankkontoen. Fram til dette kan midlar som kjem inn til kontoen 
berre brukast i samsvar med avsnittet ovanfor.   
 
 
Kva saka gjeld: 
Det har den siste tida kome spørsmål (mellom anna i sosiale medier) frå personar som ønskjer å bidra 
med pengar til Samnanger kommune sine utgifter knytt til arbeid med mogleg søksmål mot tidlegare 
barnevernleiar, fylkesnemnda og tingretten. Saka har fått stor merksemd i media, og personar frå 
heile landet har eit stort engasjement rundt kommunen sitt sitt arbeid med mogleg søksmål.  
 
I første omgang vil det vera aktuelt med pengegåver til dekking av utgifter knytt til kommunestyret 
sine vedtak 30.04.2020 og 11.06.2020 om løyving av midlar til juridiske vurderingar knytt til mogleg 
søksmål mot personar og instansar som har vore involverte i barnevernsakene som nyleg er granska 
av Barneadvokatene DA. Kommunestyret har til saman løyvd 350 000 kroner til dette. På litt lenger 
sikt kan det vera aktuelt med pengegåver også til andre utgifter knytt til den politiske prosessen om 
barnevernsaker i Samnanger.  
 
Ordføraren ønskjer at vert oppretta ein eigen bankkonto til dette føremålet, der personar som 
ønskjer det kan bidra med pengar. Det vil i så fall vera viktig å sikra at pengane som kjem inn vert 
brukt til dekking av utgifter knytt til kommunen sitt barnevern, og ikkje til andre føremål. Dette vil 
vera spesielt viktig dersom det eventuelt skulle koma inn meir enn 350 000 kroner. Dersom det kjem 
inn meir pengar enn kommunen brukar til juridiske vurderingar/juridisk bistand knytt til 
barnevernsakene som nyleg er granska av Barneadvokatene DA, vil overskytande midlar for 

eksempel kunne brukast til dekking av utgifter til følgjande:   

·  Advokatutgifter til bistand knytt til omgjering av fylkesmannen sitt vedtak om å fjerna 
granskingsrapporten frå kommunen sine nettsider 

·  Etablering av eiga barnevernteneste i Samnanger kommune (dersom kommunestyret 
vedtek at det skal opprettast slik teneste) 

 
Det kan eventuelt fastsetjast statuttar for bruken av pengar som vert gitt til kommunen. 
Administrasjonen har ikkje hatt kapasitet til å utarbeida forslag til statuttar til kommunestyremøtet 
18.06.2020, men vil kunne gjera dette til neste ordinære kommunestyremøte.  
 
Vurderingar og konsekvensar:  
Så langt administrasjonen har klart å finna ut, har kommunen lov til å ta imot pengegåver frå 
personar som ønskjer å bidra med midlar til kommunen. I utgangspunktet kan midlane frå slike gåver 
brukast både til drift og investeringar. Kommunen har ved ei rekke tidlegare høve teke imot 
pengegåver, for eksempel til sjukeheimen. I nokre tilfelle har den som har gitt pengegåva stilt vilkår 
om bruk av gåva, for eksempel at den skal brukast på sjukeheimen. 
 
Slik administrasjonen oppfattar det, er det grunn til å tru at relativt mange personar kjem til å gje 
pengegåver til kommunen til dekking av utgifter knytt til den politiske prosessen om barnevernsaker. 
Administrasjonen er med utgangspunkt i dette samd med ordføraren i at det vil vera rett å oppretta 
ein eigen bankkonto som slike pengegåver kan setjast inn på. Dette vil gjera det enkelt for 
kommunen å ha god kontroll på desse midlane. Dersom pengegåver skal setjast inn på kommunen 
sitt vanlege bankkontonummer, vil me vera avhengige av at den som set inn pengane inn merkar 
overføringa tydeleg med føremål (for eksempel «Barnevern»).  
 
Det kan sjølvsagt stillast spørsmål ved om det vil vera rett av kommunen å ta imot pengegåver, eller 
det vil vera meir rett at kommunen dekkar utgifter sjølv. Det er vanskeleg for administrasjonen å ha 
noko bestemt oppfatning om dette, utanom at det juridisk sett ikkje er noko i vegen for at 
kommunen tek imot pengegåver frå personar. Det vil kunne vera meir problematisk for kommunen å 
ta imot pengegåver frå firma, men kommunen vil kunne ta imot pengegåver frå idelle organisasjonar. 
Det vil uansett vera kommunen som bestemmer heilt konkret kva pengane skal brukast til, men 
kommunen bør sjølvsagt ikkje bruka pengane i strid med føremålet gjevaren har meint å gje pengane 
til.   
 
Dersom det vert oppretta ein eigen bankkonto, bør det vera enkelt for gjevarar å finna denne. 
Administrasjonen reknar med at informasjon om kontonummeret raskt vil bli lagt ut på Facebook 
m.m.  Dersom nokon likevel set inn pengar på kommunen sin vanlege bankkonto, vil desse pengane 
sjølvsagt kunne overførast til «gåvekontoen» så sant innskotet er merka med for eksempel 
«Barnevern».  
 
Kor vidt kommunen aktivt skal oppmoda personar om å gje pengar til kommunen, bør 
kommunestyret bestemma.  
 
 
 
 


